
Sýning á málerverkum Käthe Öien sem hlotið hefur heitið: Saga Flóka Vilgerðarsonar, hefst á morgun, sunnudag, í gofskálanum í Hafnarfirði í tengslum við víkingahátiðina sem þar stendur yfir.

Flóki Vilgerðarson het víkingur mikill; hann bjóst af Rogalandi að leita Snjólands; Þeir lágu í Smjörsundi. Hann fékk að bl´ti miklu og blótaði hrafna þrja, þá er honum skyldu leið vísa, því að þá höfðu hafsiglingarmenn engir leiðarstein í þann tíma í Norðurlöndum. Þeir hlóðu þar varða, er blótið hafði verið og kölluðu Flókavarða; það er þar er mætist Hörðaland og Rogaland. (Landnámabók)

Þau eru margvísleg störfin sem hlaðast á herðar þingmanna. Síðastliðinn vetur barst óvænt verkefni inn á mitt borð er mér var boðið að koma til vesturstrandar Norges, nánar tiltekið til Sveio, en þann stað hafði eg aldrei heyrt nefndan fyrr. Mér var ætlað það hlutverk að opna sýningu á málverkum Käthe Øien sem hlotið höfðu heitið: Saga Flóka Vilgerðarsonar. Það var ekki fyrr en ég ók til norðurs frá flugvellinum á Karmeyju gegnum Haugasund í átt til Sveio að ég áttaði mig til fulls á því hvert ég var komin.Víða blöstu við bautasteinar og haugar fornmanna, stærstur var haugur Haraldar hárfagra sem er hin myndarlegasta hæð. Hafi ég einhvern tíma efast um norrænan uppruna í það minnsta hluta Íslendinga, hvarf sá efi í þessari ferð, þvi hvarvetna blöstu við kunnugleg nöfn sunda og eyja, dala og bæja. Rétt eins og Íslendingarnir sem fluttust til Vesturheims á síðustu öld, fluttu norsku landnámsmennirnir staðarheitin með sér til nýrra heimahaga.

Þergar komið var á leiðarenda út við ströndina þar sem nú heitir Ryvarden varð mér ljóst að ég var komin til sjálfs upprunans, næstum því til upphafs Íslandssögunnar ef marka má heimildir. Við mér blasti staðurinn þar sem mætast Hörðaland og Rogaland. Þarna blótaði Hrafna –Flóki hrafnana þrjá, þarna stóð varðan og þarna úti á sundinu lá skip hans við festar, hlaðið vistum til ferðarinnar löngu út til Snjólands. Þegar ég lagðist til hvíldar um kvöldið heyrðist ekkert annað en gnauð í vindi og lágvær sjávarniður. Þarna lá ég altekin af því sem Þórbergur Þórðarson kallaði: að hlusta á nið aldanna. Ég hugsaði: ef einhvern tíma er ástæða til merkra drauma þá er það nú, vitja þú mín Hrafna –Flóki. En ekkert bar fyrir mig þessa nótt og sannaðist hið fornkveðna, að eigi er mark að draumum.

Sveitarfélagið Sveio

Sveio er víðen fámennt sveitarfélag á norskan mælikvarða. Byggðin er dreifð, en á milli tveggja meginbyggðakjarna búa bændur sem einkum stunda mjólkurframleiðslu. Fyrir norðan er sveitarfélagið Stord og enn norðar er Bergen. Haugasund er rétt fyrir sunnan Sveio en þar var miðstöð skipasmiða og siglinga fyrr á öldinni. Nú er þar sannkallaður olíubær. Þar hafa skipasmiðastöðvar breyst í þjónustufyrirtæki fyrir olíuborpallana og meðaltekjur bæjjarbúa eru með þeim hæstu í Noregi. Þess njóta någrannarnir í Sveio, en margir íbúanna vinna í bænum eða á borpöllunum og koma færandi hendi heim. Þetta er ástæðan fyrir þvi að Sveio hefur efni á þvi að reks listamiðstöð á Ryvarden og bjóda lisamönnum starfsstyrki með íbúð á hverju ári, en auk þess er rekin öflug félagsleg þjónusta fyrir íbúana með skólum, leikskólum og íbúðum fyrir aldraða.

Í Sveio er mikið af gömlum timburhúsum, meðal annars heimsótti ég bóndabæ

sem var byggður á fyrstu áratugm 19. aldar og ber aldurinn vel. Þar má einnig sjá hús tónskáldsins Fartein Valen sem fæddist í Sveio og bjó þar lengstum, mjög einangraður. Hann er eins konar Jón Leifs þeirra Norðmanna, lærði í Þyskalandi og samdi atonaltónlist, en lokaði sig inni öll striðsárin til að komast hjá þvi að hitta Þjóðverja sem léku land hans og þjóð svo grått meðan á hernámi þeirra stóð. Tónlist Valens fer nú sigurför um heiminn og færir Sveio tekjur, þvi fólk kemur til að skoða heimili hans og ættingjar njóta góðs af útgåfum og flutningi verka hans.

Listamiðastöðin á Ryvarden

Við Ryvarden, þar sem mætast Hörðaland og Rogaland, er ströndin sjávar- og veðurbarin. Þar stendur viti sem ætlað er að visa sjófarendum leið milli skerja sem löngum hafa reynst skipum varasöm. Við vitann er gamalt íbúðarhús semfyrrum hýst vitavörðinn og rétt hjá annað hús aðstoðarmanns åsamt tilheyrandi útihúsum. Rétt við húsin uppi á kletti ér  nýleg varða, þar sem talið er  að varða Hrafna –Flóka hafi staðið langt fram á 19. öld er hún var rifin af einhverjum ástædum. Þessi fallegi en eyðilegi staður tilheyrir Sveio og er í eigu sveitarfélagsins. Þar sem áður var kynntur viti og horft til hafs eftir skipum,hefur tæknin tekið völdin og sendir ljósgeisla út yfir hafflötinn allar nætur án þess að mannshöndin komi þar nærri. Húsin eru orðin að listamiðstöð og íbúð listamanns eða annarra gesta sem gista Sveio. Þar eru haldnar nokkrar sýningar á ári, en gestir verða að gjöra svo vel að ganga hátt í klukkutima leið út að vitanum. Svæðið er útivistarsvædi og friðað fyrir bilum. Norðmenn vila ekki fyrir sér að skokka svona smáspól og mættu á opnunina tugum saman, bæði börn og fullorðnir til að skoda sýninguna og hlusta á hinn íslenska gest sem talaði um arfinn, sögurnar og lagði út af frásögninni um Hrafna –Flóka í tengslum við málverkin. Listakonan var mætt med friðu föruneyti módur sinnar, frænku og tveggja vinkvenna, önnur þeirra saxofónleikari sem samdi og frumflutti ópus tileinkaðan Hrafna –Flóka og ferðum hans.

Fornnorræn og egypsk minni.

Það var afraksturinn af þriggja mánada dvöl Käthe Öien á  Ryvarden sem þarna kom fyrir annarra sjónir. Käthe Öien er fædd árið 1952, býr í Osló og er vel þekkt listakona í Noregi. Árið áður hafði hún dvalið um nokkurra mánaða skeið i Egyptalandi og má sjá áhrif frá þeirri dvöl í myndunum sem hún vann á Ryvarden. Þegar Käthe kom til vesturstrandarinnar hafði hún lítt velt fyrir sér sögunni um Hrafna –Flóka. Sagan, umhverfið og ekki síst birtan veitti henni mikinn innblástur og hún ákvað að reyna að túlka í myndum dulúðina í kringum blótið og hrafnana og þá dramatík sem einkennir söguna um Flóka. Hún hugsar sér að varðan búi yfir söng sögunnar, söng um drauminn sem bæði graf og tók, eins og segir í kvæði hennar sem er á auglýsingsapjaldi sýninggarinnar. Myndirnar einkennast af goðsögulegum táknum sem finna má viðar en í fornnorrænum fræðum og þær eru rúnum ristar. Í myndunum notar hún blandaða tækni ekki síst til að afmarka vörðuna sem er eins konar leiðarljós í myndum. Þa er greinilegt að litadýrð himisins við vesturströndina hefur haft mikil áhrif á hana, bjartar nætur og eldrauður himinn í ljósaskiptunum.

Dauði Geirhildar

Sagan um Hrafna-Flóka er í þjóðsagnastíl og einkennist af ákveðnom minnum. Talan þrir er rauður þráður í sögunni. Reyndar einkennist saga landnámsins einnig af sömu tölu þvi Flóki var þriðji könnuðurinn sem kom til Íslands og sá sem gaf landinu nafn. Flóki blótaði þrja hrafna sem áttu að vísa honum leið ( svipaða sögu er að finna i Bibliunni) og hann kom við á þremur stöðum í ferðinni. Alls staðar varð hann fyrir missi. Á Hjaltlandseyjum drukknaði dóttir hans Geirhildur. Í Færeyjum gifti hann adra dóttur sína frá sér, en þar hefur þá þegar verið nokkur byggð. Á Íslandi gætti hann ekki að sér og missti alt sitt búfé. Þrir skipverjar eru nafngrindir sem ýmist gáfu stöðum nöfn eða sögðu kost og löst á landinu er þeir komu aftur til Norges. Flóki lét illa yfir ferð sinni sem von var, en flutti þó siðar aftur til Íslands. Það er ekki síst dauði og ölög Geirhildar sem birtast í myndum Käthe Öien. Eins og viða í Íslendingasögunum er sorgarsaga hennar og föðurins sögð í einni meitlaðri setningu: þar týndist Geirhildur dóttir hans i Geirhildarvatni. Vildi hún ekki fara lengra? Var hún að synda í vatninu og drukknaði  eða hvað kom fyrir? Við þvi fæst ekki svar, en dauðinn og það sem handan hans er leitar greinilega á listakonuna í anda Egypskra og norrænna hugmynda.

Vannýttur fjársjóður

Myndur Käthe Öien höfðu sterk áhrif á mig og mér varð hugsað til þess hve mikinn fjársjóð við eigum í öllum okkar sögum, kvæðum og goðsögnum, sjóði speki og frásagna om mannleg örlög sem eiga erindi til allra á öllum tímum. Ég minnist þess ekki að hafa séð þessum arfi gerðskil á neitt svipaðan hátt og sjá má í myndum Käthe Öien. Þvi miður er helður fátítt í seinni tíð að íslenskír myndlistarmenn leiti til fortiðarinnar, nema til komi verkefni sem tengjast bókaútgáfu. Kannski verður þar breyting á, hver veit, þvi margs er að leita og margt að finna. Næstu vikurnar gefst Íslendingum kostur á að skoða myndir Käthe Öien þvi syning á þeim hefst sunnudaginn 13. júli í golfskálanum í Hafnarfirði í tengslum við vikingahátiðina sem þar stendur yfir. Hér er þó ekki um neina ”vikingalist” að ræða ef eitthvað slikt er til, heldur dæmi um þad hvernig sagan kemur til listamanns og hreinlega knýr fram túlkun á löngu liðnum atburðum, draumum og sögnum um mannleg örlög, lif og dauða.

Höfundur er þingmaður og sagnfræðingur.

